
Хууль тогтоомжийн хэрэгцээ шаардлагыг урьдчилан тандан судалсан байдал 

        

Хуулийн төслийг боловсруулахдаа Монгол Улсын Үндсэн хууль, Монгол Улсын олон 

улсын гэрээ, бусад хууль тогтоомжид нийцсэн байдлыг шалгуур үзүүлэлтээр1 тандан судалсан 

бөгөөд хүний эрх, эдийн засаг, нийгэм, байгаль орчинд үзүүлэх үр нөлөөг харуулав. 

 

Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай 

хуульд өөрчлөлт оруулах тухай хуулийн төслийн давхардал, хийдэл, зөрчлийг арилган, 

хуулийг хэрэглэхэд ойлгомжтой, хэрэгжих боломжтой байдлаар боловсруулах, улмаар 

хуулийн төслийн чанарыг сайжруулах зорилгоор хуулийн төслийн үр нөлөөг үнэлэв.  

 

Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай 

хуулийн төсөлд “Зардлын тооцоо”, “Хуулийн төслийн уялдаа холбоог шалгах” гэсэн шалгуур 

үзүүлэлтийг 2 сонгосон бөгөөд хуулийн төслийн зорилго, хамрах хүрээ, зохицуулах асуудалтай 

уялдуулан энэхүү шалгуур үзүүлэлтийг сонгож, зардлын тооцоо шалгуур үзүүлэлтэд тохирох 

заалтуудыг 3 бүхэлд нь сонгон зардлын тооцоог хийв.   

 

№ Шалгуур үзүүлэлт Тохирох шалгах хэрэгсэл 

1 Зорилгод хүрэх байдал Зорилгод дүн шинжилгээ хийх 

2 Практикт хэрэгжих боломж Практикт турших 

3 Ойлгомжтой байдал Ойлгомжтой байдлыг шалгах 

4 Хүлээн зөвшөөрөгдөх байдал Хүлээн зөвшөөрөгдөх байдлын судалгаа хийх 

5 Зардал Зардлын тооцоо хийх 

6 Харилцан уялдаа Хуулийн төслийн уялдаа холбоог шалгах 

                                                             
1 Засгийн газрын 2016 оны 59 дүгээр тогтоолын нэгдүгээр хавсралтаар баталсан “Хууль тогтоомжийн хэрэгцээ, шаардлагыг 

урьдчилан тандан судлах аргачлал” 
 
2 Засгийн газрын 2016 оны 59 дүгээр тогтоолын 3 дугаар хавсралтаар баталсан “Хууль тогтоомжийн төслийн үр нөлөөг 

үнэлэх аргачлал”, 2.2.Хуулийн төслийн үр нөлөөг үнэлэх үндсэн шалгуур үзүүлэлт дараах төрөлтэй байна: 

2.2.1.зорилгод хүрэх байдал; 

2.2.2.практикт хэрэгжих боломж; 

2.2.3.ойлгомжтой байдал; 

2.2.4.хүлээн зөвшөөрөгдөх байдал; 

2.2.5.зардал; 

2.2.6.харилцан уялдаа. 

2.7.”Зардал” гэсэн шалгуур үзүүлэлтийн хүрээнд хуулийн төслийн зохицуулалт иргэн, аж ахуйн нэгж, байгууллага болон улсын 

төсөвт ачаалал, хөнгөлөлтийг үүсгэх, төрийн байгууллагад хуулийн төслийг хэрэгжүүлэхэд үүсэх зардал, уг зардлын улмаас үүсэх 

үр дагавар зэргийг тооцон судална. 

3 Засгийн газрын 2016 оны 59 дүгээр тогтоолын 3 дугаар хавсралтаар баталсан “Хууль тогтоомжийн төслийн үр нөлөөг 

үнэлэх аргачлал”, Дөрөв. Шалгуур үзүүлэлтэд тохирох шалгах хэрэгслийн дагуу хуулийн төслийн үр нөлөөг үнэлэх 4.1.Энэ үе 
шатанд шалгуур үзүүлэлтэд тохирох шалгах хэрэгслийн дагуу хуулийн төслийн үр нөлөөг үнэлнэ. 

  Төсөл  

МОНГОЛ УЛСЫН ХУУЛЬ 

 

УЛС ТӨРИЙН ХИЛС ХЭРЭГТ ХЭЛМЭГДЭГЧДИЙГ ЦАГААТГАХ  

ТЭДЭНД НӨХӨХ ОЛГОВОР ОЛГОХ ТУХАЙ ХУУЛЬД  

ӨӨРЧЛӨЛТ ОРУУЛАХ ТУХАЙ 

 

 1 дүгээр зүйл. Улс төрийн хилс хэрэгт хэлмэгдэгчдийг цагаатгах, тэдэнд нөхөх 

олговор олгох тухай хуулийн 6 дугаар зүйлийн 6.3 дахь хэсгийг дор дурдсанаар өөрчлөн 

найруулсугай:  

 

 1/ 6 дугаар зүйлийн 6.3 дахь хэсэг: 

 

 “6.3. Цагаатгуулах тухай гомдлыг энэ хууль хүчин төгөлдөр болсон өдрөөс хойш 2 

жилийн дотор гаргаж болох бөгөөд энэ хугацаанаас хойш гаргасан гомдлыг хүлээж авахгүй.”   

 

2 дугаар зүйл. Энэ хуулийг 2023 оны ... дүгээр сарын ...-ний өдрөөс эхлэн дагаж 

мөрдөнө. 

 

                      

     ГАРЫН ҮСЭГ 

 

 

Хуулийн өөрчлөлтөөр зөвхөн Улс төрийн хилс хэрэгт хэлмэгдсэн иргэдийг цагаатгах, 

нэр төрийг сэргээх бөгөөд нөхөх олговор олгох тухай асуудал хөндөгдөхгүй учир Улсын төсөвт 

ачаалал үүсгэхгүй. 

Улс төрийн хилс хэрэгт хэлмэгдэгсдийг цагаатгах тэдэнд нөхөх олговор олгох тухай 

хуулийн 6 дугаар зүйлийн 6.3 дахь хэсэгт оруулах өөрчлөлт нь Цагаатгах ажлыг удирдан 

зохион байгуулах улсын комиссын ажлын албаны тухайн жилийн үйл ажиллагааны төсөв 

болон орон тоонд ямар нэгэн байдлаар нөлөөлөхгүй одоогийн хүний нөөцөөр ажиллах 

боломжтой. 

Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай 

хуульд өөрчлөлт оруулах тухай хуулийн төслийг “Хуулийн төслийн уялдаа холбоог шалгах” 

шалгах хэрэгслийн хүрээнд дараах асуултад хариулах замаар хуулийн төслийн уялдаа 

холбоог тогтоов.  

 

№ “Хуулийн төслийн уялдаа холбоог 

шалгах”асуулт 

Хариулт, тайлбар 

1.  Хуулийн төслийн зохицуулалт тухайн 

хуулийн зорилттой нийцэж байгаа 

эсэх; 

Улс төрийн хилс хэрэгт хэлмэгдэгсдийг 

цагаатгах тэдэнд нөхөх олговор олгох тухай 

хуулийн 1 дүгээр зүйлийн 1.1 дэх хэсэгт “Энэ 

хуулийн зорилт нь Монгол Улсын нутаг 

дэвсгэрт улс төрийн хилс хэрэгт 

хэлмэгдэгчдийг цагаатгаж нэр төрийг нь 

сэргээх, улс төрийн хэлмэгдүүлэлтийн бусад үр 

дагаврыг арилгахтай холбогдсон харилцааг 

зохицуулахад оршино.” гэж тодорхойлсон 

бөгөөд хуулийн төсөлд тусгасан зохицуулалт 

нь улс төрийн хэлмэгдүүлэлтийн үр дагаврыг 

арилгах, Монгол Улсын нутаг дэвсгэрт улс 

төрийн хилс хэрэгт хэлмэгдэгчдийг цагаатгаж 

нэр төрийг нь сэргээх гэсэн зорилттой нийцэж 

байна. 

2.  Хуулийн төслийн “Хууль тогтоомж” 

гэсэн хэсэгт заасан хуулиудын нэр 

тухайн харилцаанд хамаарах хууль 

мөн эсэх; 

Хуульд өөрчлөлт оруулах тухай хуулийн төсөл 

бөгөөд энэхүү төсөлд хамаарахгүй.  

3.  Хуулийн төсөлд тодорхойлсон нэр 

томьёо тухайн хуулийн төслийн 

болон бусад хуулийн нэр томьёотой 

нийцэж байгаа эсэх; 

Хуульд өөрчлөлт оруулах тухай хуулийн төсөл 

бөгөөд энэхүү төсөлд хамаарахгүй. 

4.  Хуулийн төслийн зүйл, заалт тухайн 

хуулийн төсөл болон бусад хуулийн 

заалттай нийцэж байгаа эсэх; 

Нийцэж байгаа болно.  

5.  Хуулийн төслийн зүйл, заалт тухайн 

хуулийн төслийн болон бусад 

хуулийн заалттай давхардсан эсэх; 

Хуулийн төслийн зүйл, заалт тухайн хуулийн 

төслийн болон бусад хуулийн заалттай 

давхардаагүй.  

6.  Хуулийн төслийг хэрэгжүүлэх 

этгээдийг тодорхой тусгасан эсэх; 

Хуулийн төсөлд хуулийг хэрэгжүүлэх этгээдийн 

нэрийг одоо хүчин төгөлдөр үйлчилж байгаа 

хууль тогтоомжид тусгасан. 

7.  Хуулийн төсөлд шаардлагатай 

зохицуулалтыг орхигдуулсан эсэх; 

Хуулийн төсөлд шаардлагатай зохицуулалтыг 

орхигдуулаагүй.  

8.  Хуулийн төсөлд төрийн байгууллагын 

гүйцэтгэх чиг үүргийг давхардуулан 

тусгасан эсэх;  

Хуулийн төсөлд төрийн байгууллагын гүйцэтгэх 

чиг үүргийг давхардуулан тусгаагүй.  

9.  Төрийн байгууллагын чиг үүргийг 

төрийн бус байгууллага, мэргэжлийн 

холбоодоор гүйцэтгүүлэх боломжтой 

эсэх; 

Хуулийн төсөлд төрийн байгууллагын гүйцэтгэх 

чиг үүргийг давхардуулан тусгаагүй. 

10.  Татварын хуулиас бусад хуулийн 

төсөлд албан татвар, төлбөр, 

хураамж тогтоосон эсэх; 

Тогтоогоогүй.  

11.  Тухайн хуулийн төсөлд тусгасан 

тусгай зөвшөөрөлтэй холбоотой 

зохицуулалтыг Аж ахуйн үйл 

ажиллагааны тусгай зөвшөөрлийн 

тухай хуульд тусгасан эсэх; 

Тусгай зөвшөөрөлтэй холбоотой зохицуулалт 

тусгаагүй.  

12.  Монгол Улсын Үндсэн хууль болон 

Монгол Улсын олон улсын гэрээнд 

заасан хүний эрхийг хязгаарласан 

зохицуулалт тусгасан эсэх; 

Монгол Улсын Үндсэн хууль болон Монгол 

Улсын олон улсын гэрээнд заасан хүний эрхийг 

хязгаарласан зохицуулалт байхгүй.  

13.  Хуулийн төслийн зүйл, заалт 

жендэрийн эрх тэгш байдлыг 

хангасан эсэх; 

Жендэрийн эрх тэгш байдлыг хөндсөн 

зохицуулалт байхгүй.  

14.  Хуулийн төсөлд шударга бус 

өрсөлдөөнийг бий болгоход чиглэсэн 

заалт тусгагдсан эсэх; 

Хуулийн төсөлд шударга бус өрсөлдөөнийг бий 

болгоход чиглэсэн заалт тусгагдаагүй.  

15.  Хуулийн төсөлд авлига, хүнд суртлыг 

бий болгоход чиглэсэн заалт 

тусгагдсан эсэх; 

Хуулийн төсөлд авлига, хүнд суртлыг бий 

болгоход чиглэсэн заалт тусгагдаагүй.  

16.  Хуулийн төсөлд тусгасан хориглосон 

хэм хэмжээг зөрчсөн этгээдэд 

хүлээлгэх хариуцлагын талаар 

тодорхой тусгасан эсэх. 

Хуулийн төсөлд тусгасан хориглосон хэм 

хэмжээ тусгагдаагүй.  

 

Дүгнэлт 

Хуулийн төслийг Хууль тогтоомжийн тухай хууль болон Монгол Улсын Засгийн газрын 

2016 оны 59 дүгээр тогтоолоор баталсан аргачлалаар хуулийн төслийг боловсруулах хэрэгцээ, 

шаардлага, хуулийг хэрэгжүүлэхтэй холбогдон гарах зардлын тооцоо, хууль тогтоомжийн 

уялдаа холбоог нягтлан шалгасан бөгөөд Улс төрийн хилс хэрэгт хэлмэгдэгчдийг цагаатгах, 

тэдэнд нөхөх олговор олгох тухай хуульд өөрчлөлт оруулах тухай хуулийн төсөл Монгол Улсын 

Үндсэн хууль бусад хуультай нийцсэн байна.  

Түүнчлэн Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох 

тухай хуульд өөрчлөлт оруулах тухай хуулийн төсөл нь улсын төсөвт зардал үүсгэхгүй бөгөөд 

Монгол Улсын Үндсэн хууль болон Хүний эрхийн түгээмэл тунхаглалын зүйл заалтуудтай 

нийцэж буй учир дараах эерэг үр дагаврыг бий болгож байна. Үүнд:  

 

- Цагаатгах ажил хуульд заасан хугацааны дагуу цаашид үргэлжлэн хэлмэгдсэн 
иргэдийг цагаатгах, нэр төрийг нь сэргээх эрх зүйн орчин бүрдэнэ. 
 

- Хуулийн зүйл, заалтад шаардлагатай өөрчлөлтийг оруулснаар хууль хоорондын 
зөрчил арилна. 
 

- Хуулийн үйлчлэх хугацааг сунгаж, хууль батлагдсанаар улс төрийн хилс хэрэгт 
хэлмэгдсэн гэх этгээдийг цагаатгуулах тухай өргөдөл, гомдлыг шийдвэрлэх болон улс төрийн 
хилс хэрэгт хэлмэгдсэн боловч хэрэг материал нь бүрэн шалгагдаагүй 451 хэрэг, өмнө шинэ 
нөхцөл байдлаар шалгаад улс төрийн хэрэгт холбогдсон болох нь нотлох баримтаар 
тогтоогдоогүй үндэслэлээр мөрдөн байцаалтыг зогсоосон 166 хэрэг, орон нутгийн архиваас 
татан төвлөрүүлсэн 20 хэрэг, нийт 637 хэргийг бүрэн шалгаж цагаатгагдах, улс төрийн 
шалтгаанаар баривчлагдаж ЗХУ-д шийтгүүлсэн иргэдийн хэргийн материалыг судалж, тэднийг 
цагаатгах, цагаадсан иргэдийн материалыг татаж авах эрх зүйн орчин бүрдэж улс төрийн 
хэлмэгдүүлэлтийн улмаас нийгэмд учирсан хор хохирол, үүсэж бий болсон шалтгаан нөхцөл, 
хэлмэгдэгсдийг цагаатгах, нэр төрийг сэргээх, дурсгалыг мөнхжүүлэхэд бодитой хувь нэмэр 
оруулах болно.  

МОНГОЛ УЛСЫН ЦАГААТГАХ АЖЛЫГ УДИРДАН ЗОХИОН БАЙГУУЛАХ УЛСЫН КОМИСС 

 

 


